
OHIKO UDAL OSOKO BILKURAREN AKTA

Bilera-zenbakia: 2025|PLE0012
Eguna: 2025-11-25

Ordua: 17:30 — 18:56 .

Tokia: Udaletxeko areto nagusia

Bertaratuak

e Xabier Urdangarin Lasa ..........c.ecoueoieiieiiiiienisnes et Astigarragako EH Bildu
e Ainara Vazquez Martinez ..................... O O . P L Astigarragako EH Bildu
e Naroa Del Orden OtErO ...........cciiiiiiiiimiiia i iea s it s ssarsseims s seansssbe e saneesenne s Astigarragako EH Bildu
e Aitor GUemes OIarbide ............ciooiiiiii i e Astigarragako EH Bildu
o Joseba llari Etxeberria CalVO ...........coouveviviciiieiiie st Astigarragako EH Bildu
e Andoni Gartzia ATTUSDAIMENA ..........o.ooveeiieeiieeiieeaniiesssiiassinnree s raes e rsssareseeeessneses Astigarragako EH Bildu
o  Estibaliz Neira MartiNeZ ............ooooviviiiiiiieieeereseeieenemee et st m e n e eseaenes Astigarragako EH Bildu
o Beatriz Lasagabaster 1zagirme .............o.cocviiiiiiiiiiiiii e Astigarragako EH Bildu
e Maria Otaegi Velez ............. P e e T B L e e e e R e P o — Astigarragako EAJ-PNV
o 1AIgo TouzZani VeIaSCO ..........ocoooiimiiiiiiiii i b Astigarragako EAJ-PNV
o 0laia Pastoriza SANTOS .......c.covvevevoerreeeseriererenessenesesserneseeeeseesiaeeeanennenneneneion o AStIgarragako EAJ-PNV
e Manex Aldalur Beldarrain ..............ccooeiiiiiimiiiiieiie s Astigarragako EAJ-PNV
& Pabd SUBTEZ PEIEZ ................oosesass iessssisbisssom vt ssntspusinsyassttisssags o= Udal talde euskal sozialistak
-ldazkaria ¢

- Kontxi Urdampilleta Santamaria

Bertaratutako udal teknikariak

- Marta Alonso Sarasola, udal kontu-hartzailea

Aztérgaiak

1.- 2025eko urriaren 28ko akta onartzea. .

2.- 2025eko udal-aurrekontuaren dirulaguntzen eranskinaren aldaketa: hasierako onarpena.

3.- 2026ko ordenantza fiskalak: alegazioak eta behin betiko onarpena.

4 - Konpromiso kredituak onartzeko 1-2025 espedientea: hasierako onarpena.

5.- 2026ko udal-aurrekontua: emendakinak eta hasierako onarpena.

6.- Kiroldegia birgaitzea eta handitzeko kontratazio-espedientea.

7.- Arreta zerbitzua. o

8.- 2026ko langile zerrenda eta pantilla organikoa.

9.- EAJ-PNV udaltaldearen mozioa, gobernu onaren, gardentasunaren eta informaziorako eskubidearen
alde Astigarragako Udalean. ‘ '

10.- EH Bilduko udaltaldearen mozioa, gobernu onaren, gardentasunaren eta informaziorako eskubideaz,
2019tik gaur arte egindako urratsak direla eta.

11.- EH Bilduko udaltaldeak aurkeztutako adierazpen proposamena, Euskararen Nazioarteko Eguna dela
eta.

12.- Informazio, galdera eta eskariak.

Esan-eginak eta erabakiak

1.- 2025¢ko urriaren 28ko akta onartzea.

Maria zinegotzia bere taldea abstenitu egingo dela adierazi du, aktan esandako gauza batzuk jasotzea falta
delako. Alkateak azaldu dio horiek zehaztu ezean ezin direla gehitu, eta zinegotziak erantzun dioenean
aurrerago esango dituela zeintzuk diren, alkateak adierazi dio horiek akta onartu aurretik adierazi behar
direla, bestela akta bere horretan onartzen delako.

Bozkatzeari ekin zaio, eta akta bere horretan onartu du, aldeko 9 botoekin (EHBildu taldeko kideena eta eta
Udal talde sozialistarena) eta 4 abstentzioekin (Astigarragako EAJ-PNV taldeko kideena), '

2.- 2025eko udal-aurrekontuaren dirulaguntzen eranskinaren aldaketa: hasierako onarpena.

Alkateak azaldu du dirulaguntzen plan estrategikoa aldatu berri dela dirulaguntza izendun berri bat
gehitzeko, baina horrek eskatzen duela aurrekontuen dirulaguntzaren eranskina ere aldatzea. Dirulaguntza
berriaren nondik norakoak azaldu ondoren, Antolaketa batzordearen irizpen hau aurkeztu du onartua izan
dadin: :

Lehenengoa.- Udalaren 2025eko aurrekontuaren barruan dirulaguntzen eranskinean honako
dirulaguntza gehitzea:

10100.421.01.942.00 2025

13.042,46

Dirulaguntza: Udalbiltza

Bigarrena- Gipuzkoako Lurralde Historikoko Toki Erakundeen Aurrekontuei buruzko abenduaren
19ko 21/2003 Foru Arauak xedatzen duenaren ondorioetarako, jendaurrean jartzea aldaketa hori
hamabost lanegunez, iragarkia Gipuzkoako Aldizkari Ofizialean argitaratu eta hurrengo lanegunetik
hasita. :

Jarraian bozkatzeari ekin zaio, eta irizpena onartu da aho batez.

3.- 2026ko ordenantza fiskalak: aleqgazioak eta behin betiko onarpena.

Alkateak azaldu du iraileko osoko bilkuran hasierako onarpena eman zitzaiola, eta jenduaurrean jarri
azaroaren 17a arte. Epe horretan aurkeztutako alegazioen nondik norakoak azaldu ondoren, Antolaketa
batzordearen irizpen hau aurkeztu du onartua izan dadin:

Lehena.- . PSOE talde politikoak aurkeztutako erreklamazioak (4498 sarrera zenbakia) eta
HIRUKIDE elkarteak aurkeztutako erreklamazioa (5087 sarrera zenbakia) ez onartzea. Bestalde,
HIRUKIDE elkarteari erabakia jakinaraztea. -

Bigarrena.- Angel Jose Cervantes Martin abokatuak aurkeztutako erreklamazioa (4777 sarrera
zenbakia) izapidetzea ez onartzea efa erabakiaren arrazoia azalduz diruzainaren txostena
Jakinaraztea.

Hirugarrena.- Kirola eta gazteriako teknikariak aurkeztutako erreklamazioa (5320 sarrera
zenbakia), ASTIKO elkarteak aurkeztutako erreklamazioa (5339 sarrera zenbakia), diruzainak
aurkeztutako erreklamazioa (5592 eta 5594 sarrera erregistroa) eta EH-BILDU taldeak
aurkeztutako erreklamazioak (5569 eta 5593 sarrera-zenbakia) onartzea. Bestealde, ASTIKO
elkarteari erabakia jakinaraztea.

Laugarrena.- Onartu diren erreklamazioekin, 2026ko urtarrilaren 1ean indarrean sartuko den
zerga-ordenantzaren Testu Bategina, behin betirako onartzea.

Bosgarrena.- Zerga-ordenantzaren Testu Bategina Gipuzkoako Aldizkari Ofizialean argitaratzea.

Patxi zinegotziak hitza hartu eta adierazi du bera abstenitu egingo dela, berak aurkeztutako alegazioa onartu
ez delako.

Jarraian bozkatzeari ekin zaio, eta irizpena onartu da aldeko 12 botoekin (Astigarragako EHBilduko eta
Astigarragako EAJ-PNVko kideena) eta abstentzio 1ekin (Udal talde sozialistarena).

4- Konpromiso kredituak onartzeko 1-2025 espedientea: hasierako onarpena.

Alkateak azaldu du kiroldegia birgaitu eta handitzeko obra-proiektua onartuta duela udalak, eta gaur
kontratazio-espedientea aurkeztuko dela, eta horrek eragina duenez 2026 eta 2028 urte bitarteko udal-
aurrekontuetan, konpromiso kreditua onartzea beharrekoa dela, eta horrek kontuhartzailarean aldeko
txostena duela.

Ondoren, Antolaketa batzordearen irizpen hau aurkeztu du onartua izan dadin:

Lehenengoa.- Hasierako onarpena ematea Kiroldegia birgaitzeko Astigarragako Udalak hartuko
dituen obligazio ekonomikoei aurre egiteko 1-2025 konpromiso kredituen espedienteari.

Konpromiso kredituen zenbateko osoa eta bere exekuziorako aurreikusten diren ekitaldien arteko
banaketa hauek dira:

Urtea Zenbatekoa
2026 2.750.000€
2027 3.140.418,49€
2028 2.334.149,83€
Guztira 8.224.568,32€

Bigarrena.- Hasierako onarpenaren ondoren, espedientea jendaurrean ikusgai jartzea hamabost
egunez, erreklamazioen ondorioetarako. Erreklamaziorik aurkezten ez bada, erabaki hau behin
betikotzat joko da.

Bozkatzeari ekin zaio, eta irizpena onartu da aho batez.

5.- 2026ko udal-aurrekontua: emendakinak eta hasierako onarpena.

Alkateak azaldu ditu aurrekontu-proiektua prestatzeko jarraitu den prozedura eta indarrean sartzeko egin
beharrekoak, eta adierazi du azaroaren 18an egindako Antolaketa Batzordean ebatzi zirela aurrekontuari
aurkeztutako eméndakinak.

Horien nondik norakoak eta horien inguruan hartutako erabakia azaldu ondoren (kontuhartzailearen
emendakinak onartzea; EH Bilduren 1.a, 2.a, 3.a, 5.3, 6.a, 7.a eta 8.a emendakinak onartzea eta 4.a ez
onartzea; Udal talde Sozialistaren 18.a, 20.a eta 21.a onartzea, 17.a eta 22.a partzialki onartzea eta ez
onartzea 1.a, 16.a eta 19.a; eta EAJ-PNVren 7. emendakina onartzea; partzialki onartzea 1.a, 5.3, 6.3, 9.a,
10.a, 12.a eta 13.a eta ez onartzea 2.3, 3.3, 4.a, 8.3, 11.a eta 14 .a), 2026ko udal aurrekontua aurkeztu du.

Diru-sarrerei dagokionez, horiek kapitulako azaldu ditu eta adierazi %28a igotzea aurreikusten dela, eta
horren arrazoi nagusitzat hartu ditu: Zarkumendegiko partzela bat saltzea aurreikustea, garraio hiriaren

eraikuntzarengatik udalari- desjabetzen zaion lursailaren kalteordaina jaso behar izatea, foru funtsa igo
izana, eta zuzeneko zergek eta zerbitzuen tasen igoera eta erroldaren eguneraketak.

Gastuei dagokionez, lehendabizi datuak kapituluka aurkeztu ditu eta gero sailen edo organocen arabera (bi
kasuetan zenbatekoaz gain, bakoitzaren proportzioa ere adierazi du, eta aurreko urtekoarekin alderatu).
Ondoren, honako hauek azaldu ditu: 1) datu esanguratsuenak (pertsonaleko kapitulua %13a igotzea
ordezkapenetarako poltsa bat eratu delako eta lanpostu berriak sortu direlako, programa bereziko bi eta
arreta zerbitzuko giza baliabideak; eta lorezaintza, kale garbiketa... lehiaketa berriak egin behar direlako);
2) sail desberdinetako ekimen aipagarriak (energia komunitatea, plaka fotovoltaikoak, herri barruko autobus
zerbitzua, autoen karga elektrikorako puntuen azterketa, alokairu laguntzak, kirol orientazioa adineko
pertsonentzat, herri hezitzailea, etxez etxeko laguntza zerbitzua, pobreziaren aurkako plana, hezkidetza
plana, toki garapeneko plana eta merkataritza sustatzea, edota Dolareak proiektua); 3) dirulaguntzen
kapitulua %12a handitu dela (gainera, arloz arlo dirulaguntza lerro eta dirulaguntza izendun zeintzuk diren
adierazi du); eta 4) inbertsioen kapitulua %180ko handitu dela, eta kiroldegiko obrez gain, aurreikusten
direla: bidegorri sarea, plaka fotovoltaikoak, Juangitenea plazako ur arazoak, brigadako ibilgailu berria,
euskaltegi berriko altzariak, herri eskolako biomasa berogailua, kaleko jolastokiak, gizarte-etxea egokitzea,
Astondo bidea eraberritzea. ..

Udaleko aurrekontuarekin bukatzeko, udalak egun martxan dituen lizitazio, obrak, proiektuak, planak eta
prozesuen berri eman du.

Ondoren, Sagardun Partzuergoaren eta Astigarraga Lantzen SA enpresa publikoaren aurrekontuaren
nondik norakoak azaldu ditu, horiek udal aurrekontua bateratuan sartzen baitira; eta Antolaketa
batzordearen irizpen hau aurkeztu du onartua izan dadin;

Lehena.- 2026ko Aurrekontu Orokorrari hasierako onarpena ematea. '

Aurrekontuaren laburpena kapituluka honakoa da:
Astigarragako Udalaren Aurrekontua:

SARRERAK GASTUAK
Kap. Izena Kap. Izena
1 |Zuzeneko zergak 3.378.500,000 1 |Pertsonal Gastuak 3.847.002,07
Ondasun arrunt eta
2 |Zeharkako zergak 311.100,000 2 erbitzuak 6.771.208,22
Tasak eta bestelako i
3 = 2,500.433,49| 3 |Finantza Gastuak 0,00
Transferentzia . :
4 S — 8.586.664,04| 4 |Transferentzia korronteak 2.043.855,00
5 |Ondare sarrerak 161.000,000 5 |Kreditu globala 0
Inbertsioen )
6 besterenganatzea 930.000,001 6 |Inbertsio errealak 4.124.500,00
7 |Kapital Transferentziak 0,000 7 |Kapital Transferentziak 81.132,24
8 |Finantza Aktiboak 0,000 8 |Finantza Aktiboak 0,00
9 |Finantza Pasiboak 1.000.000,000 9 |Finantza Pasiboak 0,00
GUZTIRA 16.867.697,53| GUZTIRA| 16.867.697,53
Sagardun Partzuergoaren Aurrekontua:
SARRERAK GASTUAK
Kap. Izena Kap. Izena :
1 |Zuzeneko zergak 0,00 1 |Pertsonal Gastuak 204.899,09
2 |Zeharkako zergak 0,00 2 |Ondasunamunteta 226.770,91
zerbitzuak

Tasak eta bestelako .
3 —— 152.670,000 3 |Finantza Gastuak 0,00
Transferentzia : .
4 AR lotk 279.000,00, 4 |Transferentzia korronteak 0,00
5 |Ondare sarrerak 0,000 5 |Kreditu globala 0,00
Inbertsioen ' ]
6 besterenganatzea 0,000 6 |inbertsio errealak 0,00
7 |Kapital Transferentziak 0,000 7 |Kapital Transferentziak 0,00
8 |Finantza Aktiboak 0,000 8 [|Finantza Aktiboak 0,00
9 |Finantza Pasiboak 0,000 9 [|Finantza Pasiboak 0,00
GUZTIRA 431.670,00 GUZTIRA 431.670,00
Astigarraga Lantzen, S.A.-ren Aurrekontua:
SARRERAK GASTUAK
Kap. Izena Kap. Izena
1 |Zuzeneko zergak 0,000 1 |Pertsonal Gastuak 0,00
Ondasun arrunt-eta
2 |Zeharkako zergak 0,000 2 serbizuak 20.000,00
Tasak eta bestelako N
3 [l 0,000 3 |Finantza Gastuak 0,00
Transferentzia .
4 et fien T 0,000 4 |Transferentzia korronteak 1.000.000,00
5 |Ondare sarrerak 0,000 5 |Kreditu globala 0,00
Inbertsioen .
6 besterenganatzea 1.020.000,000 6 |Inbertsio errealak 0,00
7 |Kapital Transferentziak 0,000 7 |Kapital Transferentziak 0,00
8 |Finantza Aktiboak 0,000 8 |Finantza Aktiboak 0,00
9 |Finantza Pasiboak 0,000 9 |Finantza Pasiboak 0,00
GUZTIRA 1.020.000,00 GUZTIRA| 1.020.000,00
Aurrekontu Bateratua:
SARRERAK GASTUAK
Kap. Izena Kap. Izena
1 |Zuzeneko zergak 3.378.500,000 1 |Pertsonal Gastuak 4.051.901,16
Ondasun arrunt eta
2 |Zeharkako zergak 311.100,000 2 e 6.985.309,13
Tasak elta bestelako h
3 e 2.620.433,49| 3 [|Finantza Gastuak 0,00
Transferentzia )
4 S ——— 7.735.414,04| 4 |Transferentzia korronteak 1.913.605,00
5 |Ondare sarrerak 161.000,000 5 |Kreditu globala 0,00
Inbertsioen .
6 besterenganatzea 1.950.000,00, 6 |Inbertsio errealak 4.124.500,00
7 |Kapital Transferentziak 0,000 7 |Kapital Transferentziak 81.132,24
8 |Finantza Aktiboak 0,001 8 [|Finantza Aktiboak 0,00
9 |Finantza Pasiboak 1.000.000,00 9 [|Finantza Pasiboak 0,00
GUZTIRA 17.156.447,53| GUZTIRA| 17.156.447,53

Bigarrena.- Jendaurrean jartzea hamabost egunez, Gipuzkoako Aldizkari Ofizialean -iragarkia
argitaratu ondoren, interesatuek erreklamazioak aurkeztu ahal izateko.

Hirugarrena.- Erabaki hau Gipuzkoako Aldizkari Ofizialean argitaratzeaz gain, Astigarragako
Udaleko web orrian eta iragarki taulan argitaratzea.

Maria zinegotziak hitza hartu eta adierazi du pozten dela osoko bilkurak streaming bidez trasmititzeko
pausoak eman direlako, baina ez dela radarrak jartzeko emendakina onartu, bere egunean semaforoa
jartzea onartu ez zen bezala, eta beharrezkotzat jotzen dutela bide-segurtasuna bermatzea.

Alkateak horiek ez onartzearen arrazoiak eman dizkio, adierazi dio ez dela karpitxo hutsa, udaltzainburuak
ez duela beharrezko ikusten, ez daudela istripurik horrelako erabaki bat hartzeko, eta ibilgailuen abiadura
gutxitzeko beste neurri batzuk hartu direla (sakanguneak edo badenak jartzea edo kamioiak Donostia
ibilbidetik ibiltzea debekatzea) .

Bestetik, eta bere taldeak aurkeztuako beste emendakinei dagokionez, Maria zinegotziak adierazi du jakin
badakitela kiroldegian rokodromoa jarriko dela, baina eskatzen zutela umeentzako jartzea, baina gaizki
ulertua egon dela.

Patxi zinegotziak hitza hartu eta adierazi du aurreko urteko aurrekontuarekin konparatuz gero, zenbateko
handiagokoa dela eta gastu soziala zama handiagoa duela. Adierazi du udal gobernu taldearekin
adostasun batera iritsi dela aurkeztutako emendakin inguruan, eta ontzat ematen duela transizio
‘energetikoaren gaia. Bukatzeko, adierazi du aurten ez duela aurkeztu semaforoen inguruko

emendakinarekin, baina horren inguruan elkarlana egotea espero duela, eta aurreratu du udal aurrekontuak
babestuko dituela. : '

Jarraian bozkatzeari ekin zaio, eta irizpena onartu da aho batez.

6.- Kiroldegia birgaitzea eta handitzeko kontratazio-espedientea.

Alkateak gogora ekarri ditu 2021etik obra-proiektua onartu bitarte udalak emandako urratsak, eta
kontratazio espedientearen ezaugarri nagusiak azaldu ondoren, Antolaketa batzordearen irizpen hau
aurkeztu du onartua izan dadin:

Lehena.- Obra-kontratu honetarako prestatu diren baldintza administratiboak onartzea.

Bigarrena.- Kontratazio espedientea onartzea eta esleipen prozedurari hasiera ematea.

Jarraian bozkatzeari ekin zaio, eta irizpena onartu da aho batez.

7.- Arreta zerbitzua.

Alkateak  azaldu ditu zerbitzua martxan jartzearen abiapuntua (hazkundea, udala berrantolatu eta
egokitzeko premia...) eta zerbitzuaren proiektuaren nondik norakoak (inguruko herrietako esperientziaren
azterketa, eginkizunen berrantolaketa, zerbitzuen karta.. ). -

Ondoren, Antolalketa‘ batzordearen irizpen hau aurkeztu du onartua izan dadin:

Lehena - Arreta Zerbitzua sortzea, zerbitzu-eginkizun eta ezaugarri nagusi hauekin:

e Udal zerbitzu guztien lehen arretagunea izatea (aurrez aurre, telefonoz eta telematikoki).

e Zerbitzu adeitsu, eraginkor eta azkarra eskaintzea, herritar edo hartzailearen eskubideak eta
ugaritasua aintzat hartuta. '
Udal informazioa ematea (aurrez aurre, telefonoz eta telematikoki).

Herritarren mezu, kexa, ekarpen eta iradokizunak jasotzea eta bideratzea.

Udal erregistroa.

Zerbitzuen karta eguneratzea.

Erregistro-gaietan laguntzea.

Ahalordetze-erregistroa kudeatzea.

Dokumentu publiko administratibo edo pribatuen kopiak autentikatzea.

Erroldaren kudeaketa.

Legeek erregistro eta arreta zerbitzuei atxikitako eginkizunak burutzea.

Bigarrena.- Arreta Zerbitzuak behar dituen giza baliabideak lanpostuen zerrendan finkatzea eta
betetzea (2026ko lanpostuen zerrendan doa).

Hirugarrena.- Arreta Zerbitzua garatzeko 2026an zehar ondoko azterlan eta lanketak egitea: alde
batetik, Arreta Zerbitzuaren bulego berriaren exekuzio proiektua idaztea e ta, bestetik, Arreta
Zerbitzua arautuko duen Ordenantza lantzea.

Bozkatzeari ekin zaio, eta irizpena onartu da aho batez.

8.- 2026ko langile zerrenda eta pantilla organikoa.

Alkateak dokumentuan egin diren aldaketak eta horien zergatia azaldu ondoren, Antolaketa batzordearen
irizpen hau aurkeztu du onartua izan dadin:

Lehena.- Hasierako izaeraz onartzea udal honetako 2026. urteko lanpostuen zerrenda eta plantila
organikoa.

Bigarrena.- Jendaurrean jartzea 15 egun balioduneko epean, eta epe horretan alegaziorik aurkeztu
ezean, behin betiko onartutzat jotzea, beste erabakirik hartu behar gabe.

Hirugarrena.- Hasierako onampenaren erabakia Gipuzkoako Aldizkari Ofizialean eta udal
webgunean argitaratzea, eta ohartaraztea jendaurrean jartzeko epea GAOn argitaratu eta hurrengo
egunetik aurrera irekiko dela.

Jarraian bozkatzeari ekin zaio, eta irizpena onartu da 12 botoekin (Astigarragako EHBildu taldeko kide
guztiena, Astigarragako EAJ-PNVko 3 kideena eta Udal talde sozialistarena) eta abstentzio 1ekin
(Astigarragako EAJ-PNV taldeko kide 1ena).

9.- EAJ-PNV udaltaldearen mozioa, gobernu onaren, gardentasunaren eta informaziorako
eskubidearen alde Astigarragako Udalean.

Alkateak hitza pasa dio Maria zinegotziari, eta horrek azaldu du mozioa aurkeztearen arrazoia izan dela
aurreko udal osoko bilkurak adierazi zutelako gardentasun ordenantza ez dela betetzen, eta herritarren
eskubidea bermatzeko eskatzen dutelako araudi hori betetzea. Ondoren testua hau aurkeztu da:

“EAJ-PNV UDAL TALDEAREN MOZIOA, GOBERNU ONAREN, GARDENTASUNAREN
ETA INFORMAZIORAKO ESKUBIDEAREN ALDE ASTIGARRAGAKO UDALEAN

Erakunde baten kalitate demokratikoa gobernu onaren, gardentasunaren eta kontuak ematearen
printzipioekin duen konpromisoaren arabera neurtzen da. Alde horretatik, Astigarraga Udalak

bermatu egin behar du herritarrek eta udal taldeek kudeaketa publikoari buruzko informazio
egiazkoa, osoa eta eskuragarria jasotzeko duten eskubidea, bai eta eragiten dieten gaietan parte
hartzeko duten eskubidea ere.

Hala ere, azkenaldian, udal-gobernuaren dinamika politikoan praktika kezkagarriak antzeman dira,
printzipio horietatik urruntzen gaituztenak. Horren harian, ez da betetzen ari herritarren parte-hartze,
informazio eta gardentasun udal-arautegia.

Jarduera horiek, herritarrek beren erakundeetan duten konfiantza higatzeaz gain, eragotzi egiten
diete talde politikoei beren kontrol eta proposamen lana berdintasun eta legitimitate baldintzetan
egitea. )

EAJ-PNVk gogorarazi nahi du gobernantza onarekin dugun konpromisoa hainbat araudi-ekimenetan
gauzatu dela, bai foru mailan, bai erkidego mailan; integritate publikoa, kontuak ematea eta
herritarren parte-hartzea sustatzen dutenak. Zehazki, Gobernu Onari, Gardentasunari eta
Herritarren Parte-hartzeari buruzko Gipuzkoako Foru Aldundiaren 1/2016 Foru Arauak esparru argia
eta aurreratua ezartzen du, Astigarragako praktika instituzionala hobetzeko erreferentzia izan
daitekeena. 5

Horregatik guztiagatik, EAJ-PNV Udal Taldeak Astigarragako Osoko Bilkurari honako
ERABAKI hauek hartzea proposatzen dio:

1. Gobemnu onaren, gardentasunaren eta kontuak ematearen printzipioak indartzeko beharra
onartzea, horiek baitira Astigarragako Udalaren ekintza instituzionalaren funtsezko oinarriak.

2. Alkateari eta udal-gobernuari eskatzea printzipio horiek betetzeko berariazko konpromiso
formala har dezatela, eta ekimen argi eta zehatzak aurkeztu ditzatela, hain zuzen ere udal-
taldeekin komunikazio eta elkarlan instituzionalerako mekanismo argiak ezartzeko;
informazioa eskuratzeko bermea denboran eta forman eta erabakiak alde bakarretik hartzea
saihesteko. ’ ;

3. Bete dadila behingoz herritarren parte-hartze, informazio eta gardentasun arautegiaren, 9.
artikuluko 9. paragrafoan ezarritakoa, eta Astigarragako Udaleko Osoko Bilkurak zuzeneko
emisio bidez (streaming) transmititu daitezela; era berean, bertan gertatzen denaren eduki
multimedia herritarrentzako eskuragarri egon dadila.

4. Gaur egungo kudeaketaren kontu emateko sistema hobetzea, kudeaketa-txosten
eskuragarriagoak eta ulergarriagoak egitea hobetuz, eta egun informazio-batzordeetan
ematen den informazioa zabalduz edo sakonduz. ‘

5. Akten transkripzioa literalal izatea eskatzen dugu. Bertan, batzorde eta plenoetan, esaten
diren guztiak jasotzeko eta aktek errealitatearekin fidelak izan daitezen.”

Alkateak hitza hartu eta aderazi du osoko bilkurak streaming bidez transmititzeaz gain; mozioan gauza
gehiago eskatzen direla, eta horien inguruan honakoak adierazi ditu:

1. Inoiz baina informazio gehiago ematen dela, partehartze prozesu gehiago daudela, elkarteekin harreman
estua dagoela eta kudeaketa eredua aldatu dela, dakarrana departamentuetako kudeaketa-txostenak
pasatzea udaltaildeei. '

2. konpromisoak ekintzetan erakusten dela, eta aurperatu die mezuak ez erantzutea, bileretara ez
bertaratzea, galderarik eta ekarpenik ez egitea (udal osoko bilkuretako eta tokikorako deialdien
dokumentazioa 12 egun lehenago dutenean eskuragarri)...

3. Onartzen dutela ordenantzaren 9. artikulua ez dela betetzen, baina horretarako aurrekontuak eskatu

direla, eta galdetu die ordenantza 2019koa izanik zergatik ez zuten beraiek martxan jarri alkatetzan egon
Zirenean.

. 4. Kudeaketa txostenak hobetzerik daudela, baina horien inguruko azalpenik edo informaziorik eskatu
duten galdetu die.

5. Akten edukia legez araututa dagoela, eta egun egiten direlak hori betetzen dutela.

6. Ordenantzak dituen hitz kopurua eta betetzen ez den artikuluarena konporatuz, ordenantzaren %99,82
betetzen dela, eta betetzen ez dena 22 hitz direla, % 0,18a.

Maria zinegotziak hitza hartu eta adierazi du berdin dela betetzen ez den hitz kopurua, eskatzen dutena dela
ordenantzaren 9. artikulua betetzea, ez dela lehen aldia hori eskatzen dela (indarrean dauden aurrekontuen
emandakintzat sartu zutela) eta betetzeko asmoa duen galdetu du. Alkateak baiezkoa adieraziz.

Bestetik, Maria zinegotziak adierazi du egia dela oraingoan dokumentazioa 12 egun lehenago izan dutela
eskuragarri, baina egunean bertan ere jaso izan dutela. :

Jarraian bozkatzeari ekin zaio, eta mozioa ez da onartu aldeko aldeko 4 boto (Astigarragako EAJ-PNV
kideena), abstentzio 1 (Udal talde euskal sozialistarena) eta kontrako 8 boto (Astigarragako EHBildu
kideena) izan baititu.

10.- EH Bilduko udaltaldearen mozioa, gobernu onaren, gardentasunaren eta informaziorako
eskubideaz, 2019tik gaur arte egindako urratsak direla eta.

Alkateak EH Bildu udaltaldearen mozio hau aurkeztu du onartua izan dadin:

EH BILDUKO UDAL TALDEAREN MOZIOA, GOBERNU ONAZ, GARDENTASUNAZ ETA
INFORMAZIORAKO ESKUBIDEAZ,
2019TIK GAUR ARTE EGINDAKO URRATSAK DIRELA ETA

Erakunde baten kalitate demokratikoa gobernu onaren, gardentasunaren eta kontuak ematearen
printzipioekin duen konpromisoaren arabera neurtzen da, besteak beste. Alde horretatik,
Astigarragako Udalaren egitekoa da herritarrek eta udaltaldeek kudeaketa publikoari buruzko
informazio egiazkoa eta osoa eskuragarri edukitzeko eskubidea ziurtatzea, bai eta eragiten dieten
gaietan parte hartzeko duten eskubidea ziurtatzea ere.

Astigarragako Udalak 2019ko udaberrian onartu zuen arlo hori arautu eta bere konpromisoa
taxutzeko ordenantza: “Parte-hartze, informazio eta gardentasun arautegia” (GAO 2019-04-13).

2015-19ko agintaldian, tamalez, urrats esanguratsurik ez zuen eman Udalak ordenantza hori
betetzeko, bereziki udal jardunaren informaziorik ez zen argitaratu webgunean edota sare sozialetan
eta ez zen, salbuespenen bat kenduta, parte-hartze prozesurik burutu. Alabaina 2019ko eta 2023ko
agintaldietan urrats erabakigarriak egin dira, informazioari, gardentasunari nahiz partehartzeari
doakionez. Hona hemen:

INFORMAZIOA EMATEA ETA ESKURA JARTZEA: 2019ko uztailetik aurrera udal informazioa
sistematikoki argitaratu da webgunean, bai informazio administratiboa (espediente eta deialdiekin
lotutako informazioa), bai jardun eta ekimenen informazioa. Adibide gisa, honatx datu batzuk:
2019ko uztailetik 2025eko urrira 1076 albiste argitaratu dira; 2023an 150, 2024an 160 eta 2025ean
urriaren 31ra arte 130 albiste. Albiste horiei gehitu behar zaizkie sare sozialetako eduki/txioak eta

bestelako euskarrietako informazio-emateak (kartelak, bideoak, bandoak...). 2022an, hori guztia
osatzeko, udal aldizkaria argitaratzen hasi zen Udala (Txiokaria).

PARTE HAR‘i‘ZEA: 2019ka eta 2023ko agintaldietan burutu diren parte-hartze prozesuen kopurua
eta garrantzia esanguratsua da, Udalaren jokamoldea eta konpromisoa garbi erakusten dutenak.
Hona hemen zerrenda modura emanda:

Parte hartze prozesuak edota parte hartzeko faseak izan dituzten proiektuak:

2019-2023 agintaldian

Plan orokorra berrikusteko prozesua (HAPQ), fase guztietan
Emakumeon etxea

Kiroldegia berritzeko proiektua

Terrazen ordenantza

Sagardoetxea

Kontxa Etxeberria foroa

Haurren jolastokiak

Hezkuntzako azpiegiturak, haurreskola...

Animalien araudia N

2023-27 agintaldian
Irisgarritasuna

Tokiko garapena

Berdintasun plana

Euskararen plan estrategikoa
Kultur Etxe zaharra gazteentzat
Adineko pertsonentzako zentroa
Bidebitarte poligonoko elkartea
Zaintza plana

Hezkidetza

e & & & % @ o & o o

Bilerak interesdunekin eta auzotarrekin, obra zehatzei buruz:
Emakumeon plaza .

Donostia ibilbideko hiritartze lanak

Arrobitxulo igogailua eta hiritartzea

Santiagomendiko hiritartze lanak

Afiarberen ur hornidurako hodia (Anuska, Kale Nagusia, Oiarbide)
Ergobiko hiritartze lanak

T ¢ & & 8 o

Urteroko bilerak:
» Elkarteekin bilerak urtero (Emakumeon Etxea, Herri Eskolako guraso elkartea, Mundarro,
Astiko, Astigar, Eragiyok, jai batzordea, auzoetako Jaien antolatzaileak.. )
Aurrekontu partehatzaileak
Auzoz auzoko bilerak )
e Ekitaldien aurkezpenak (legegintzaldi plana, Geriza programa, zaintza mahaia...)

Alkatetzak edo udal gobernuak herritarrekin/interesdunekin bilerak:
e [anda eremuko bizilagunekin.
e Auzo ordezkariekin
e Elkarte berriekin
» Kasu partikularrak (herritarak, enpresak, bizilagunen komunitateak...)

PARTE HARTZEA ETA GARDENTASUNA UDALAREN JARDUNEAN ETA UDALTALDEEKIN:

2019ko eta 2023ko agintaldietan erabaki ugari hartu dira udaltaldeen jarduna errazteko eta
informazioa eskura edukitzeko, modu sistematikoan, gardentasunaren mesedetan. Hona hemen,
nagusienak: )

e 2024-25ean gauzatu den berrantolaketa: antolamendua aldatu, koordinazioa indartu,
ekarpenak eta langileen iritziak artikulatzeko espazioak sortu (eremukako jarduna)...
Langileen ordezkariekin harreman etengabea.

Batzorde informatiboetara edozein zinegotzi bertaratzeko aukera (nahiz titularra ez izan).
Udaltaldeen lana errazteko eta parte hartzea sustatzeko hainbat neurri eta erabaki:
o Txiokarian iritzia emateko aukera '

Intraneta dokumentazioa beti eskura edukitzeko

Plenoko/tokiko gaien dokumetazioa 12 egun aurretik batzordeen deialdiarekin

Kontratazio mahai iraunkorraren deialdi eta dokumentu guztiak udaltalde guztiei

Kudeaketa txostenak (datu estatistikoak jasotzeko eta kudeaketaren jarraipena egin eta

bilakaera ezagutzeko)

e Alkatetzaren eta udal zerbitzuen ateak zabalik, galderak egiteko, zalantzak argitzeko,
ekarpenak egiteko.

e Alkatearen 19 eskumen Tokiko Gobernu Batzarrari eskuordetuta, espedienteen eta
erabakien informazioa partekatua izateko.

e Espediente eskariak eskatze soilarekin emateko alkate-agindua.

ADOSTASUN ERABAKIETAN: informazioan, parte hartzean, harremanetan eta gardentasunean
egin den ahaleginak ondorio garbi bat du, hain zuzen ere erabakien adostasun maila. Datu
argigarria da Osoko Bilkuran nahiz Tokiko Gobernu Batzarrean aho batez hartutako akordioen
datua. 2019ko agintaldian, bi organo horietan orotara 864 erabaki hartu ziren eta horietatik 781
(%90,39) aho batez. 2023ko agintaldian hari beretik doaz gauzak, izan ere 2025eko uztailaren 31ra
arte bi organo horiek onartu dituzten 420 akordioetatik 396 aho batez onartu dira (%94,29).

Egindako bidea oparoa eta azpimarragarria izanagatik, ordea, ez dago bertan goxo egoterik eta
Udalak jarraitu beharra dauka informazioan, parte hartzean eta gardentasunean urratsak egiten.
Abian jartzera goazen Arreta Zerbitzu berria pauso eraginkorra izango da bide horretan.

Hori guztia kontuan hartuta, honakoak adierazten eta honako konpromisoak berresten ditu
Osoko Bilkurak:

1. Gobernu onaren, gardentasunaren eta kontuak ematearen printzipioak berresten ditugu eta udal
gobernuari eskatzen diogu ildo beretik lanean jarrai dezala, azken urteotan egindako lana
azpimarragarria izan delako, bereziki informazioaren, partehartzearen eta gardentasunaren arloan.

2. Udal gobernuari eskatzen diogu urratsak egin ditzala udaletxea eta batzar aretoa irisgarriak
izateko eta abian jartzea Osoko Bilkurak internetez jarraitu ahal izateko sistemak.

3. Udal gobernuari eskatzen diogu jarrai dezala udaltaldeen lana errazteko martxan jarri diren neurri
eta mekanismoak eskaintzen (dokumentazioa aurrez, intraneta, informazio eta kudeaketa txostenak,
emendakinak aurkezteko prozesuak, iritzia emateko euskarriak.. ).

4. Udal gobernuari eskatzen diogu jarrai dezala oro har etengabeko hobekuntzaren ikuspegiarekin,
herritarrei zerbitzu hobeak eskaintzeko xedez.

Maria zinegotziak hitza hartu eta adierazi du kontra bozkatuko dutela, adierazitakoak egia diren arren,
zerrenda luze hori ordenantza ez betetzeko aitzakitzat jartzn delako, eta bere taldeak eskatzen duena
delako gardentasun ordenantzaren 9. artikulua betetzea dela.

Foru Enparantza 13 - ® 943 335 234 - & 943 335 244 - 20115 Astigarraga e Gipuzkoa www.astigarraga.eus

= il =



98000

Astigarragako Udala

Idazkaritza — Secretaria
idazkaritza@astigarraga.eus

Jarraian bozkatzeari ekin zaio, eta mozio onartu da aldeko 8 botoekin (Astigarragako EHBildu kideena),
abstentzio 1ekin (Udal talde euskal sozialistarena) eta’ kontrako 4 botoekin (Astigarragako EAJ-PNV
kideena).

11.- EH Bilduko udaltaldeak aurkeztutako adierazpen proposamena, Euskararen Nazioarteko Equna

dela eta.
Alkateak EH Bildu udaltaldearen adierazpen proposamen hau aurkeztu du onartua izan' dadin:

ABENDUAK 3
Euskara ZUGAN, NIGAN, GUGAN
EUSKARAREN NAZIOARTEKO EGUNA 2025

EUSKARAREN NAZIOARTEKO EGUNA 2025. ADIERAZPENA

Euskarak bide luzea egin du.
Luzeena, agian, Europa zaharrean.
Eta hala ere, bere bidea ez da amaitu: bizirik dirau, hazi eta berritzen ari da.

Zein da sekretua? ,

Zein indar, zein ilusio izan da gure hizkuntza gaur arte ekarri duena?

Milaka urte, milaka pertsona, milaka amets eta ahalegin.

Norbanakoen indar isilak, belaunaldiz belaunaldi, gure hizkuntza zaharra gazte bihurtu du.

Debekuen aurrean, eutsi genuen.
Isilaraztearen aurrean, hitza berreskuratu genuen.
Euskara, gure zaharren hizkuntza izatetik, gazteen hizkuntza izatera pasa da.

Argi-izpi berri hauekin marraztuko dugu etorkizuna.
Euskararentzat aukera berriak zabalik daude.
Hazi eta berritu dadin lanean ari gara.

Bizi garen mundu nahasi eta aldakor honek, ordea, zaildu egiten du komunitatearen indarra eta
zentzua.

Hiztun-komunitatea ez da berez mantentzen.

Zaindu, elikatu efa piztu egin behar da.

Horregatik, unea da.

Euskararen erabilerarako eta transmisiorako bide berriak jorratzeko unea.

Aisialditik lan munduraino, eta norbanakotik erakundeetarainé, euskaraz hitz egiteko gune erosoak
sortzeko unea.

Belaunaldi berrien artean euskararen transmisioa indartzeko unea.

Euskararen-ezagutza zabaltzeko unea.

Erabilera sustatuko duten ingurune biziak zaindu eta berriak irabazteko unea.

Euskararen biziberritze-prozesuari segurtasuna emateko indarrak biltzeko eta urrats berriak eta
ausartak egiteko unea.

Asko dugu egiteko, badugu zer hobetu

Eta prest gaude!

Euskaraz dakiten eta oraindik ez dakltenekln batera.
Elkarrekin egiteko.

Eskerrik beroena urte luzez euskara bizi, euskaraz bizi eta biziarazi dutenei.
Zuen lan isilak ekarri gaitu honaino, eta etorkizunak oraindik ere zuen beharra du.

Pozetik, atxikimendutik, ilusioz eta emozio positiboetatik abiatuta, euskarari distira emateko,
Eta euskara guztion hizkuntza bihurtzeko.

Euskara da!

Guztiontzat da.

Euskara ezagutzen ez dutenentzat ere, ate berri bat da.
Batzen gaituen hizkuntza bat.

Elkar ulertzeko gonbidapen bat.

Mundu berri bat irekitzen zaio euskarari.

Eta euskararekin, edonori. "

Ate berriak zabaldu eta lur zoru berriak landuko ditugu, denon artean.
Hazi emankorragoak ditugu lur berria ereiteko.

Atzeak erakuts diezagula aurrea nola dantzatu.
Norberetik hasita egingo dugu bidea.

Guztion baitan baitago euskararen jauzia.
Zugan, nigan, gugan.

Jarraian bozkatzeari ekin zaio, eta aho batez onartu da.

12.- Informazio, galdera eta eskariak.

a.- Azaroaren 25eko adierazpena.

Alkateak azaldu du udaleko hiru taldeek adostu zutela Emakumeen aurkako indarkeria ezabatzeko
nazioarteko egunaren adierazpen instituzionala.

b.- Autobus zerbitzua.

Alkateak azaldu du Aldundiak iragarri duela autobus-linea berri bat jarriko duela ospitaletara eta
unibertsitatera joateko, oraindik ez dakitela horrek eragina izango duen egungo 12. eta 13. linean, eta
Aldundiarekin horren inguruko bilera abenduan dutela. -

Bestetik, eta 12. eta 13. linean inguruan Astigarragako EAJ-PNVk argitaratu duen prentsa-oharrari
dagokionez (eskatzen duena alkateak Hernaniko Udala presionatzea autobus artikulatuak jartzeko
Hernanin egin beharreko obrak egitera), Maria zinegotziari galdetu dio bere alderdiak horri buruz zerbait
egin duen, eta zinegotziak erantzun dio Hernaniko kideekin hitz egin eta horiek bideratu zutela eskaera.

Alkateak argitu du Hernaniko Udalak egin beharreko lanak hasi dituela, urtebete baino gutxiagon hasi
dituztela, eta lehenago gaia aztertu eta proiektua-idatzi behar izan dela. Gaineratu du horiek Aldundiari
obra egiteko dirulaguntza eskatu arren, ukatu egin dietela eta Hernaniko Udala dela Aldundiaren
ezintasunari aurre egin behar dioena.

Maria zinegotziak berriro ere hitza hartu eta adierazi du Aldundiarekin hitz egin dutela, bai Astigarragako
taldeak, bai Hernanikoak, eta bukatzeko komentatu du presio egitea zerbitzu hobeagoa emateko balio
badu, horretan jarraituko dutela. Eta Andoni zinegotziak galdetu dio prentsa-oharraren arrazoia ez ote zen
jakitea obrak hastear zeudela.

c.- Aldiriko tren geltokiko obrak.

Alkateak azaldu aldiriko tren geltokiko obrak hastear daudela, eta aurreikusten dela 20 bat hilabetez ibai-
parkea itxi behar izatea horiek hastean.

d.- Euskaltegiaren obrak.

Alkateak azaldu du obra-kontratua esleitu eta sinatu dela, eta dagoeneako obrak martxan daudela.
e.- Zaintza mahaia.
" Alkateak azaldu du Zaintza mahaiaren bigarren bilkura egin dela, eta zaintza topagunea azaoraren 27an

izango dela.

f- VI. Sagardo Foruma.

Alkateak azaldu du azoroaren 20, 21 eta 22an Sagardo Foruma ospatu dela, Sagardun Partzuergoak
antolatua. Eta partehatzailetzaren datuak eman ditu.

g.- Abenduko udal organoen bilerak.

Alkateak azaldu du gabonak direla-eta, abenduan osoko bilkura eta tokiko gobernu batzarra abenduaren
23an egingo direla, eta batzorde informatzaileak aurreko astean, hilaren 16an.

Alkateak bilkura amaitutzat emian du, eta nik, Idazkariak eztabaidatua eta erabakitakoa jasota gera dadin

honako agiria egin dut
o
Astigarragan, 2025eko zﬁan 25ean.

—

Kontxi(%cdaﬂﬁe antamaria
OrdezKo Udal-idazkaria, ———__

